
“PEDAGOGS”  international research journal                             ISSN: 2181-4027_SJIF: 4.995                                                               

www.pedagogs.uz         Volume-56, Issue-2, April -2024 50 

METEMATIKA DARSLARIDA FIZIKAVIY LABORATORIYA 

USLUBIDAN FOYDALANISH 

 

f-m.f.n. Fatto Meliyev, Amirxon Ikramov, f-m.f.n.  

Muxiddin Abduraxmonov 

Fizika-astronomiya kafedrasi  

Oʻzbekiston-Finlandiya pedagogika instituti 

 

Annotasiya: Ushbu ishda matematika darslarida, jumladan geometriya fanini 

o‘qitishda geometrik jismlarni hajmlarini hisoblashni oʻrganishda fizikaviy 

laboratoriya uslubini qoʻllash usuli haqida mulohazalar keltirilgan. Silindr hajmini 

aniqlash fizikaviy laboratoriya uslubida batafsil tushintirib o‘tilgan. 

Kalit so’zlar: fizikaviy laboratoriya, xatoliklar, geometrik jismlar xajmi. 

 

Bizga ma’lumki nazariy oʻrgaliladigan qonuniyatlar amaliy darslarda 

chuqurlashtirilib oʻrganiladi hamda turli sohalarga boʻlgan tatbiqlari tahlil qilinadi. 

Fizika qonunlarini oʻrganishda qoʻshimcha ravishda bu qonuniyatlarni sir-asrorlarini 

laboratoriya mashgʻulotlarida bevosita tekshirib koʻriladi. Laboratoriya darslarida 

olingan natijalar nazariy usulda aniqlangan natijalar bilan solishtirilib, yoʻl qoʻyilgan 

xatoliklar aniqlanadi. 

Aytish mumkinki laboratoriya mashgʻulotlari oʻrganilayotgan nazariy bilimlar 

boʻyicha mustaqil fikirlash asosida keng va atroflicha tushunchalarga ega boʻlishga 

imkon yaratadi. Shu imkoniyatni e’tiborga olgan holda matematika darslarida, 

jumladan geometriyaning geometrik jismlarni hajmlarini hisoblashni oʻrganishda 

fizikaviy laboratoriya uslubini qoʻllash yaxshi samara beradi deb oʻylaymiz. Bizga 

ma’lumki silindrni hajmi, asosini yuzi 

 (S = πr2) bilan silindr balandligi (H)- ni koʻpaytmasiga teng.  

 

 

 

 

 

                                        

 

 

 

Bu geometrik figuraning hajmi uchun hosil qilingan V =  S ∙ H = π ∙ r2 ∙ H- 

formulani tushunish va bu formula asosida ish koʻrish oʻquvchida qiyinchilik 

1-rasm 

𝑟 

𝐻 

tugʻdirmasligi mumkin, lekin silindr hajmini hisoblash usuli asosida hosil qilinadigan 

konusni hajmini hisoblash formulasi [1]                                                   

                                                V = 1/3 ∙ (π ∙ r2 ∙ H)                                         (1) 

Ya’ni konusni hajmi asosini yuzasi va balandligi bir xil boʻlgan silindr hajmining 

uchdan biriga teng boʻladi degan ta’rif, hamda matematik isbotlash usuli oʻquvchida 

toʻliq ishonchli tushuncha hosil boʻlishi uchun yetarli emas deb oʻylaymiz.                               

          Bu holatda haqiqatdan ham tekshirilayotgan konusni hajmi mos silindr 

hajmini 1/3 - qismini tashkil etishini amaliy ravishda isbotlash uchun fizikaviy 

labotariya usulini qoʻllash maqsadga muvofiqdir. Buning uchun asosini yuzasi, ya’ni 

asos doirasini radiusi bilan bir xil va balandliklari teng boʻlgan silindr va konuslarni 

hajmlari amaliy ravishda solishtirilishi lozim boʻladi.  

 

 

 

 

 

 

 

 

 

Tanlangan silindrni asosiga teng asosli konus asosini hosil qilish qiyin emas, 

silindr asosi radiusi r-oʻlchanadi va shunday radiusli doira chizilib (2-rasm), qirqib 

olinadi. Asosiy qiyinchilik silindr balanbligiga teng balandlikli konusni yon sirtini 

hosil qilishda. Bizga ma’lumki bunday konusni yon sirti yuzasiga teng yuzali sektor 

yoyining uzunligi silindr asosi alanasi uzunligi: 

                                        l =  2 ∙ π ∙ r                                            (2) 

ga teng boʻlib, sektor qirqib olinadigan doiraning radiusi R- yasalishi kerak 

boʻladigan konusni yasovchisiga teng boʻladi (3-rasm). 

 

 

 

 

 

 

 

 

         

  

𝐻 

𝑟 

2-rasm 

R 𝑙 =  2 ∙ 𝜋 ∙ 𝑟 

3- rasm 

 Konusni yon sirtini hosil qiluvchi sektorni yasash uchun 2 - rasmdagi           toʻgʻri 

burchakli uchburchakdan H- silindr va konusni balandliklari hamda ularni asoslari 

radiusi r - ning oʻlchab olingan qiymatlaridan foydalanib, konusni yasovchisi hamda 

yasalishi moʻljallanayotgan sektorni chegaralovchi R- radiuslarni qiymati hisoblab 

topiladi. Sektorni tiralgan yoyini uzunligi va markaziy burchagi orasidagi bogʻlanish 

formusi: 

                                    l =  (π ∙
R

180
) ∙ n0                                         (3)   

koʻra, (2) - formulani e’tiborga olgan holda n0- uchun quyidagi formulani hosil 

qilamiz. 

                             n0  =  
360∙r

R
                                                (4) 

Endi, burchak oʻlchagich ya’ni transpartir yordanida hisoblab topilgan n0 - li 

burchak belgilanadi, bu burchakni tomonlari ya’ni sektorni chegaralovchi radius R-

larni chizib olinadi, hamda sirkul yordamida sektorni chegaralovchi yoy chiziladi. 

Qaychi bilan sektor ya’ni yasalishi kerak boʻlgan konusni yon sirti qirqib olinadi va bu 

sektor konus shaklda oʻralib (4-rasm), yopishtirilishi kerak boʻladigan qism 

yopishtirgich qogʻoz ya’ni skoch bilan yopishtiriladi. 

 

 

 

 

 

 

Tajribani oʻtkazish uchun olingan bir asosi ochiq boʻlgan silindrga quruq (5a-

rasm), toza qum yoki shakar(5b-rasm) solib toʻldiriladi va toza qogʻoz ustiga toʻkiladi. 

 

 

 

 

 

 

5 - rasm 

 

Keyin tayorlab qoʻyilgan, ostki asosi boʻlmaga konus (4-rasm) toʻkilgan shakar 

bilan uch marta toldiriladi va silinrdga solinadi. Haqiqatdan ham yasalgan konusni 

asosi yuzasi va balandligi tajriba qilinayotgan silindrni asosi yuzasiga va balandligiga 

teng boʻlgan holda konis hajmi mos silindr hajmini 1/3-qismida teng boʻlishiga amaliy 

4- rasm 

a
b

ravishda ishonch hosil qilinadi. Bu usuldagi matematika masalalarini fizikaviy 

laboratoriya usulida bajarishni boshqa matematik masalalarga masalan piramidani 

hajmi unga mos ya’ni balandligi piramida balandligi bilan teng, asosining yuzasi ham 

teng prizma hajmini  uchdan biriga tengligini ham xuddi shu usulda laboratoriya 

mashgʻuloti usulida bajarib amaliy tekshirib koʻrish mumkin. Bu taklif qilingan usulni 

kesik konusni hajmi va unga mos uchta konuslar hajmlari orasidagi bogʻlanishlarni 

ham, kesik piramida bilan unga mos piramidalar hajmlar orasidagi munosabatlarni ham 

hattoki sharni hajmi bilan yon qirralari tekshirilayotgan shar radiusiga teng boʻlgan 

koʻp yoqli piramidalar hajmlari orasidagi munosabatlarni ham shu usulda laboratoriya 

ishlarini bajarish yoʻli bilan tekshirib koʻrish mumkin. Tajribalarda  foydalaniladigan 

moddani (shakar, qum yoki gurunch) zichligi  tajriba davomida  oʻzgarmas ekanligini 

hisobga olinib,  matematik yoʻl bilan aniqlangan tekshirilayotgan geometrik jismni 

hajmi va bu hajm toʻldirilgan moddani massasini tarozida gramlar aniqligida 

oʻlchanadi. Shundan keyin 

                                  ρ =
m

V
                                                     (5)  

formulaga koʻra foydalaniladigan moddaning zichligi aniqlab olinadi.  Fizikaviy 

laboratoriya usuli bilan silindr va unga mos konus hajmlari orasidagi bogʻlanishni 

aniqlash uchun yasab tayorlangan konus foydalaniladigan modda bilan toʻldiriladi  va 

uni massi m1- torozuda gramlar aniqligida oʻlchab olinadi. Xuddi shu usulda ikkinchi 

marta toʻdirilgan konus hajmidagi moddani massasi m2, shu kabi usulda uchunchi   

oʻlchash natijasi m3 - ham oʻlchab olinadi. Olingan oʻlchash natijalariga koʻra (5) - 

formuladan foydalanib, ma’lum ρ- ning aniqlangan qiymatiga koʻra  

                                             V =
m

ρ
                                                        (6) 

formulaga koʻra oʻlchangan m1, m2, va m3- larni qiymatlariga mos V1, V2, hamda 

V3-lar aniqladi. Aniqlangan tajriba natijalarini oʻrtacha qiymatlari, har bir tajribada yoʻl 

qoʻyilgan absalyut xatolar va oʻlchashlarni nazariy hisoblangan qiymalarga nisbatan 

nisbiy xatosi ham prosent hisobida aniqlanadi. Geometrik jismlarni hajmlarini 

aniqlashni fizikaviy laboratoriya usulida bajarish uchun yoʻqorida koʻrsatib oʻtilgan 

har bir geometrik jism uchun laboratoriya ishlarini bajarish yoʻriqnomalari tayyorlab 

qoʻyilishi kerak boʻladi. Yoʻriqnomalarni tayyorlashda xuddi fizik laboratoriya 

mashgʻulotlari qoʻllanmalari kabi ish koʻriladi, ya’ni bu qoʻllanmalar quyigadi 

qismlardan tashkil topishi kerak [2,3]. 

1. Bajariladigan laboratoriya ishini mavzusi. 

2. Ishning maqsadi. 

3. Ishni bajarish uchun zarur boʻladigan asbob va uskunalar. 

4. Laboratoriya ishi haqida nazariy ma’lumotlar. 

5. Laboratoriya ishida bajariladigan tajriba va oʻlchashlar usullari. 

6. Tajribalarda yoʻl  qoʻyilgan xatolarni aniqlash usullari. 

7. Laboratoriya ishini nazariy va amaliy qismlari boʻyicha oʻquvchilarni 

oʻzlashtirgan bilimlarini baholash uchub nazariy savollar. 

  Geometrik jismlarni hajmlarini aniqlanishi boʻyicha bajariladigan laboratoriya 

ishlari uchun 2-oʻquv soati (konus va piramida uchun) zarur boʻlsa, ayrimlari uchun 

(kesik konus va kesik peramida hajmlari uchun) 4 oʻquv soati ajratilishi kerak boʻladi 

deb oʻylaymiz. Bu usulda geometrik jismlarni hajmlarini fizik laboratoriya usulida 

oʻrganish matematika va fizika fanlari orasidagi integratsiya usuliga mos kelib, 

geometrik jismlarni hajmlarini oʻrganish mavzularini mohiyatini atroflicha 

oʻzlashtirish imkoniyatini yaratadi deb oʻylaymiz. Taklif qilingan bu usul 

oʻquvchilarda oʻrganiladigan mavzularga nisbatan oʻziga xos qiziqishlarni ham 

uygʻotadi albatta.   

